IN CALUMNIATOREM PLATONIS LIB, L 6, 3. 71

a Platone dicta accepit, quamquam Plato perfectius de his disseruit, cum
causam quoque efficientem caelo tribuerit. Sed si caelum Aristoteles quin-
tum esse corpus opinatur a quattuor elementis diversum, Plato vero vel
non diversum ab his quattuor videtur velle vel eorum summum atque prae-
b cipuum, tamen vel in his convenire invicem .videntur iudicio eorum, qui
haec diligentius fuerunt perscrutati. Quippe Plato quinque illis figuris haec
corpora formari existimat, pyramide igoem; cubo terram, icosaedro aérem,
octaedro aquam, dodecaedre caelum: Quodsi dodecaedrum a reliquis
figuris sua essentia differt; ut caclum quoque sua natura a ceteris cor-
10 poribus differat necesse ‘est.” (Quin etiam Xenocrates, vir naturae rerum
studiosissimus et discipulorum Platonis apprime familiaris, in eo libro, quem
de Platonis vita scripsit; ut Simplicius in expositione libri de caelo et
mundo refert, haec dicit: »Sic animalia in formas et partes omnibis rebus
distributa counstitait,; quousque ad omnium animaliom elementa devenit,
16 quae figuras-quinque sive quinque corpora appellat: aetherem, ignem, aérem,
aquam, terram.« "Quibus verbis apertissime constat dodecaedrum illud pro
simplicis corporis figura a Platone caelo tribui, quod aetherem vocat.
Itaque hoc gtiam inter Aristotelem et Platonem convenire videtur, Nam
etsi Plato caeclum ex igne constare afirmat, quatenus scilicet visibile est,
20 et ex terra, quatenus tangi potest, stellasque ex omnibus quattuor elementis
esse¢ compositas, non tamen haec ita esse existimat, ut quae generationi
corruptionique obnoxia sunt, corpus immortale constituant; sed ex igne
caclum esse, quia corpus aethereum lucidum est, e terra, quia sensui
occurrit, e mediis, quia mediorum praecipuam recipit rationem. Quod ne
25 Aristoteles quidem infitias iret, caelestia scilicet corpora constare ex his
summitatibus elementorum, quando et ipse caelum esse vult visui tactuique
obnoxium. Quod animatum quoque et animal esse, ut Plato censuerat,
in libro de Caelo affirmavit. »*Nos enim, inquit, perinde ut de animalibus de
istis consideramus.« Ad haec, quae de quadripartita elementorum ratione in
30 libro de Caelo Aristoteles docet, eadem omnia Plato brevissime in Timaeo
exposuit, easdem plane qualitates speciatim declarans, ut incorruptibile atque
ingenerabile sit ratione totius, ut ratione partis corruptibile et generabile.
Neque de his solum, sed de multis quoque aliis particularibus naturae rebus
Plato diligentissime tractavit ut de animalibus, metallis et iis, quae Graeci
35 meteora, Latini sublimia vocant. De figuris, quas corporibus tribuit, qui haec
levins consideraverunt, risu digna scripsisse Platonem existimavere, cum ipsi
potius ridendi vel certe magis deridendi forent. At quibus curae fuit huius-
modi rerum rationes ab eruditissimis viris, qui ante nos fuerunt, perscrutari, hi
quem ad modum a Platone haec dicta fuerint, et sciunt et possunt explicare.

IN CALUMNIATOREM PLATONIS LIB. L. 5, 1—2. 73

Cap. VII. Theologiae rationes neminem Platone sublimius attigisse.

Sed de his alias. Nam theologiae quidem atque eius disciplinae, quae¥,1
ordine investigandi rebus naturae posterior est,” dignitate paturaque prior
habetur, quis mentis compos dubitet palmam Platoni esse tribuendam? Quippe

b etiam Peripateticae princeps sectae vi'veritatis, quae ab invitis pectoribus
erumpif, astrictus principatum eius scientiae Platoni concedit., Quid toto
Parmenide sublimius? Quid sapientius? Quid divinius? Quid de summa
simplicitate unitateque -primi.entis vel potius supra omnia entia dei plenius
atque explicacius? Cuins non”modo sententiis, verum etiam verbis ipsis

10 princeps Christianae theologiae Dionysius Areopagita in omnibus suis operi-
bus utitur. Multa etiam™ his similia in Sophista, multa in Politico, in
Phaedone, in Philebe, in Timaeo, in Symposio, in Phaedro, in libris de
Re publica; in Legibus, in Epistulis, denique in omni suo opere de deo
et de rebus divinis et intellegibilibus et intellectualibus sapientissime Plato

15 disseruit,

Activam vero philosophiam, sive quae ad mores pertinet sive quae g
ad rem familiarem aut statum civilem rei publicae spectat, si apud Platonem
reperire volueris, pleni sunt omnes eius libri, Sed imprimis qui de Re pu-
blica scripti sunt, de Legibus, Euthyplhron, Apologia, Criton, Theaetetus,

20 Menon, Hippias uterque, Alcibiades uterque, Symposium, Phaedrus, Me-
nexenus, Protagoras, Lysis. Quid Philebum commemorem, in quo cum
de ultimo hominis fine dissereret, quod in ea parte philosophiae, quae de
moribus tractat, praecipuum est et ab aliis in voluptate, ab aliis in pru-
dentia constituitur, ipse multis praeclarisque rationibus ostendit duplicem

26 voluptatis rationem eiusque generationem et essentiam, tum prudentiae,
mentis et scientiae rationem, respectu quidem voluptatis excellentem, sed
quatenus perfectam hominis felicitatem respicit, inferiorem. Quorum cum
neutrum summum esse hominis bonum ostendisset, postremo concludit
tertiom quiddam illis duobus longe praestantius esse, felicitatem hominis

80 bonumque extremum, id esse boni naturam ipsam atque rationem. Quae
quamquam longo sermone disputata a Platone fuerunt, nullam tamen sen-
tentiam, nullum membrum, nullum denique verbum et ne punctum quidem
orationis protulit non summe necessarium et doctrinae ac sapientiae plenum,
Quod idcirco a me dictum velim, quia adversarius perturbata, contorta,

86 inconstantia, plena loquacitatis scripta Platonis essc commemorat. Sed
de his hactenus,

IN CALUMNIATOREM PLATONIS LIB, I 8, 1—2. 75

Cap. VIII. Mathematicarum disciplinarum studiosissimum fuisse Platonem.

Nunc de mathematicis disciplinis, quaram simili modo ignarum fuisse 8,1
Platonem adversarius scribit, dicendum aliquid censeo, ut in his quoque,
quam excellens fuerit Platonis doctrina intellegi possit. Multa profecto

6 geometriae, arithmeticae, musicae, astronomiae passim in eius libris prae-
cepta contemplatione digna reperiuntur, quae si Plato mathematicarum
disciplinarum ignarus fuisset, ut gquidam homunciones blatterare non verentur,
non potuisset suis libris inserere.., Nunc vero tam crebro his utitur, sive
de rebus divinis sive naturalibus sive moralibus disserat, ut nemo nisi

10 math ematicis disciplinis instructus-opera eius possit intellegere. Hinc plerique
expositores Platonis ig. explanandis eius libris de mathematicis rationibus
plara dixerunt, et Theon summus ille mathematicus, cum opus de quattuor
mathematicis disciplinis edidisset, compendium in Platonis libros inscripsit,
quasi ea dumtaxat’in:bis continerentur, quae Plato in suis operibus tetigisset,

16 Equidem ita & maioribus nostris traditum accepi Platonem non minus
quadripartitam .banc mathematicarum disciplinarum rationem quam aliam
quamvis -philosophiae partem suis discipulis explicare solitum fuisse ac ve-
stibulo< scholae eius hoc epigramma inscriptum exstitisse: »Nemo huc
geometriae expers introeat.« Quod imprimis significare videtur eum a

20 sacello philosophiae arcendum esse, qui geometriae disciplina non sit in-
stitutus, quamquam illud quoque possit denotare neminem esse intromitten-
dum, qui virtutem ex geometrica mediocritate quaesitam non sit consecutus,
Megaram quoque et Cyrenen, quem ad modum supra diximus, profectum
esse Platonem constat, utillic Euclidem summum geometram, hic Theodorum

25 inter mathematicos pracstantissimum audiret.

[llud quoque de eo legitur, cum aliquando Athenienses Apollinis oracula 2
sciscitatum venissent, quo pacto a pestilentia, qua maxime vexabantur, possent
liberari, huiusmodi responsum accepisse: Ita demum sospitem futuram
civitatem, si illius aram, cuivs figura cubica erat, duplicarent, Quapropter

80 illos e vestigio alterum cubum arae coniunxisse. Sed non propterea morbum
aliquo modo desaevisse, Quod cum ad deum relatum esset, nondum sibi
obtemperatom respondisse, quippe ivssisse se, ut cubum duplicarent, eos
vero cubo cubum superposunisse. Quam ob rem Athenienses, cum aliquamdin
ancipites consilii fuissent, ad extremum Platonem adiisse, quem norant

85 mathematicarum rerum esse peritissimum, Consultum igitur Platonem,
quid sibi Apollinis oraculum vellet, ita respondisse: Probro dare Athe-
niensibus deum, quod geometriae disciplinam contemnerent. Post haec
ita duplicari cubum discipulis suis ostendisse, si duabus lineis rectis duae
mediae rectaec proportionales invenirentur. Duabus enim unam mediam

40 proportionalem inveniri compertumy iam erat; sed duabus duas reperiri
posse proportionales adhuc erat ignotum., Platonem itaque id primum
comperisse, et quod nunc in libris Archimedis legitur, illius esse inventum,

IN CALUMNIATOREM PLATONIS LIB. L. 8, 3. 7

Quodsi geometria ceteris omnibus mathematicis disciplinis ob cer- a
tiorem demonstrationis veritatisque rationem nobilior habetur, — ex omnibus
autem geometriae propositionibus ea dilficillima fuit, quo pacto posset
cubus duplicari; id autem Plato invenit — quis adeo indoctus est, teme-

6rarius, amens, ut ignorasse illom mathematicas disciplinas ausit asserere?
Aut quid est minus simile veri quam  haec incognita fuisse Platoni, qui
ceteros semper ad praeclaram  huiusmodi rerum cognitionem hortatus est
ct sine his nec esse nec dici’posse quemquam doctum existimat? Quippe
in libro de Legibus duodecimo, cum-leges exposuisset et, quem ad modum
10 observari possent, investigaret ridiculumque diceret esse hominem, qui
frustra elaboraret inCre; quae firma ac stabilis non esset: salutem inquit
legum potestatemgue tum deémum perpetuam fore, si sapientissimi civitatis
sacpenumero upum-in-locam congregati suas atque alienas leges exquirerent
et si quid in*alienis opportunum atque utile esset, adderent suis, si quid
16in suis minus probindum, id removerent et ad unam virtatem virtutisque
ducem ac principem mentem oculos dirigerent, Jisse enim virtutes et
quattuor efunum, Quattuor, quod subiectae res, circa quas versantur, diversae
sunt, uum; quod ad unam mentem et sapientiam respiciunt, Quo sapientem
quoque Cin administranda re publica spectare inquit oportere, Sic enim
20 fieri_posse, ut et religionem erga deum immortalem servet et divinarum
reriin cognitionem habeat et alios movere atque instruere possit. Post
haec in tractatu, quem Legibus addidit, cum quis aut qualis sit sapiens
et quaenam sit ea, quam petimus, sapientia, scrataretur, primum ceteras
omues artes a sapientiac nomine excludit, mox quattuor mathematicas disci-
26 plinas: arithmeticam, musicam, geometriam, astronomiam probat atque ad-
mittit. Quod cum pluribus verbis egisset, haec addidit: »Intellegendum praeterea
illud est, quod si quis haec recte acceperit, maximum sibi fructum comparabit,
sin minus, sativs fuerit deum semper implorare, Modus autem, quo recti
accipi possint, hic ¢st — dicere enim id aliquatenus oportet —omnem geome-
80 tricam circumscriptionem et numeri constitutionem et harmoniae conso-
nantiam atque astrorum circulationis rationem unam ommium constare ei,
qui recte discit, oportet, Constabit autem, si, quod diximus, recte ad unum
respiciens discet, Ita enim quasi unum quoddam omnium innatum vinculum
constabit. Quodsi quis aliter haec percipere statuerit, hunc fortunam, ut
86 modo dixi, optare sibi secundam oportet. Neque enim sine his effici vlla
felix natura in re publica potest, sed hic modus est, hacc educatio, hae
disciplinae. Sive diflicilis sive facilis via sit, bac certe eundum est, It
paulo post: »Qui autem hace ommnia acceperit, hunc vere sapientissimum
dico et, sive ioco sive serio loguor, confirmare non dubito.« [t rursus:
40 »Qui divini, modesti et reliquis virtutibus praediti sunt ac res, quae disci-
plinam beatam attingunt, sicut a nobis expositum est, obtinuerunt, his solis
cumulatissime felicitas comparata est.«

IN CALUMNIATOREM PLATONIS LIB. L o. 79

Cap. IX. Peroratio sive Epilogus primi libri.

Quodsi Plato illum unum vere sapientem, illam felicem, illum pium 9
et immortali deo gratissimum esse fatetur, qui virtutem colit et mathe-
maticis disciplinis incumbit, quo pacto rem,‘quam tantopere commendat et

5ad quam capessendam ceteros hortatur, vel per contemptum ipse repudiet
vel per desidiam negligat? Errat nimirum, qui aliter iudicat. Desinat igitur
adversarius talibus contumeliis sapientissimum virum impetere, quae suam
potius quam Platonis .ignorantiam aperiunt. Cum enim duabus maxime
rebus uniuscuinsque doctrina probetur, sive quod artinm praecepta tradiderit,

10seu quod ex ratione praeceptorum aliquid scripserit, — Plato quidem quam
ob causam praecepta non tradiderit, utque id inscitiae testimonium non sit,
satis, ut arbitror,-supra demonstravimus, quo pacto vero ex ratione
optimorum praeceptorum scribenda quaesiverit et sapientissime atque elo-
quentissime (scripserit, tum a nobis illius sermone ostensum est, tum si

16 forte vel.adversarius vel quivis alins contendere ultra voluerit, in promptu
sunt eius libri, quos pro voluntate sua quisque et legat ct indicet. Nemo
igitur verbis adversarii sine aliqna ratione stulte temereque prolatis conderr-
nandum esse sapientissimum virum existimet, sed pro suo quisque ingenio
vel lectitando libros illius vel ab aliis discendo, quanta fuerit eius doctrina,

20 quam excellens ingenium, quanta dicendi vis animadvertat. Ita enim facile
nostram quidem defensionem veram ac iustam, adversarii vero calumnias
falsas, iniquas et plane detestabiles esse comperiet.

